
 

21 
 

 Մաս – 1  

 
 

Introduction 

 
 

 «Բարոյագիտութիւն - փիլիսոփայական ակնարկ -» աշխատասիրութեան, 
առաջին այս մասը, «Ներածութիւն»ը, կ՚ընդգրկէ հետեւեալ երեք բաժինները.- 

• Փիլիսոփայութիւնն ու փիլիսոփան, իր ամփոփ ու ընդհանուր գի-
ծերուն մէջ, 

• Բարոյականութիւնը, որպէս հասկացութիւն եւ 
• Փիլիսոփայական բարոյագիտութիւնը, որ այս աշխատասիրութ-

եան հիմնական նպատակն է։  

{ 
ՓԻԼԻՍՈՓԱՅՈՒԹԻՒՆ 

 
Նախ հարց տանք, թէ ի՞նչ է փիլիսոփայութիւնը։ 
Փիլիսոփայութիւն բառը կու գայ յունարէնէն եւ կը նշանակէ սէր՝ իմաս-

տութեան իսկ փիլիսոփան կը նշանակէ ընկեր՝ իմաստութեան (յուն.՝ philós = 
ընկեր կամ ընկերական սէր եւ sophía = իմաստութիւն)։  

Ասիական, մանաւանդ հնդկական, չինական, ճապոնական եւ իրանա-
պարսկական հնադարեան մշակոյթներու մէջ, Արեւելեան փիլիսոփայութիւ-
նը (Eastern Philosophy), թէեւ շատ աւելի կանուխ սկսած էր, սակայն ան, որոշ 
չափով պիտի մնար կրօնական ոլորտէն ներս, տեսակ մը կրօնա-
փիլիսոփայութիւն, ինչպէս է պարագան՝ Հինդուականութեան (Hinduism), 
Բուդդայականութեան (Buddhism), Դաոյականութեան (Daoism), Շինտոյա-
կանութեան (Shintoism), Կոնֆուցիականութեան (Confucianism), Զրադաշտա-


